
KEN YA TAAN AKHBAR untuk siaran segera

BANK MUAMALAT RASMI KAD KREDIT-i AWWAL DI KLIFF KE-21,
PERMOHONAN KINI DIBUKA

Kuala Lumpur, 20 Oktober 2026 - Bank Muamalat Malaysia Berhad (Bank Muamalat) hari ini
melancarkan secara rasmi Kad Kredit-i Awwal, kad kredit-i yang menawarkan akses kepada
pembiayaan secara lebih telus, mampu milik dan berhemah berlandaskan prinsip Syariah.

Pelancaran tersebut disempurnakan oleh Yang Amat Berhormat Timbalan Perdana Menteri
Malaysia, Datuk Amar Haji Fadillah Haji Yusof, sempena Kuala Lumpur Islamic Finance
Forum (KLIFF) ke-21, yang menjadi platform antarabangsa untuk industri kewangan Islam
dalam membincangkan kerjasama strategik dan kolaboratif bagi memacu pasaran modal,
perbankan, takaful, serta teknologi kewangan (fintech) berlandaskan Syariah.

Diperkenalkan dengan fokus kepada pembiayaan yang lebih berhemah, sesuai dengan nama
yang membawa maksud ‘permulaan’ atau ‘langkah pertama’, Kad Kredit-i Awwal
dibangunkan berteraskan konsep pembiayaan bertanggungjawab menawarkan kadar
keuntungan efektif 14% setahun, tiada yuran tahunan serta menggunakan konsep
keuntungan tidak berganda (non-compounding profit). Pelanggan turut menikmati
perlindungan Takaful percuma bagi baki tertunggak sebagai manfaat promosi sempena
pelancaran kad ini, tertakluk kepada terma dan syarat.

Presiden dan Ketua Pegawai Eksekutif Bank Muamalat, Datuk Khairul Kamarudin, berkata
pelancaran Kad Kredit-i Awwal mencerminkan komitmen Bank Muamalat untuk
menyediakan penyelesaian kewangan yang lebih mudah diakses, telus dan
bertanggungjawab kepada masyarakat.

“Kad Kredit-i Awwal dibangunkan dengan mengambil kira keperluan pelanggan untuk
mengurus perbelanjaan dengan lebih bijak, di samping memastikan kemudahan kredit
digunakan secara bertanggungjawab. Ia selari dengan aspirasi kami untuk menyediakan
penyelesaian kewangan yang memberi nilai sebenar dan menyokong kesejahteraan
kewangan pelanggan,” katanya.

Pelancaran ini turut memperkukuh aspirasi Bank Muamalat untuk merealisasikan
“Kehidupan Lebih Baik, Bersama” melalui penyelesaian kewangan Islam yang inklusif,
bertanggungjawab dan memenuhi keperluan semasa masyarakat.

Kad Kredit-i Awwal kini boleh dipohon oleh orang ramai mulai 20 Oktober 2026 melalui
laman sesawang atau di cawangan Bank Muamalat. Untuk maklumat lanjut dan terma serta
syarat, orang ramai boleh mengunjungi laman sesawang rasmi Bank Muamalat di
www.muamalat.com.my atau mana-mana cawangan Bank Muamalat.

Sebarang pertanyaan media berkaitan Bank Muamalat, sila hubungi:
Mohd Nazrul Hafizi | mohd.nazrul.hafizi@muamalat.com.my | +6017 921 1384
Hawa Ali | siti.norhawa@muamalat.com.my | +6019 239 2077

Mengenai Bank Muamalat Malaysia Berhad (Bank Muamalat)

Bank Muamalat adalah perbankan Islam terkemuka yang komited untuk menyediakan "Kehidupan Lebih Baik, Bersama"
dengan penyelesaian kewangan yang inovatif sejajar dengan prinsip Syariah. Dengan dedikasi untuk mencipta perubahan positif
dalam industri kewangan dan fokus yang kukuh kepada kepuasan pelanggan, Bank Muamalat menawarkan pelbagai produk
dan perkhidmatan yang disesuaikan untuk individu, perniagaan dan institusi.

